
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১১০
বুয়র স্বাধীনতা।



ভবিষ্যতে তাঁহার বিপদ ঘটিলেও ঘটতে পারে। এ দিকে ঐ জাতির পৃষ্ঠপোষক ইংরাজদিগের সহিত প্রকাশ্যে কোনরূপ অসদ্ভাব দেখাইতে তিনি সম্পূর্ণরূপে অসমর্থ।

 কোষা জাতির মধ্যে সিক্নিলা (Sikonyela) নামক একজন অতিশয় পরাক্রমশালী সর্দ্দার ছিল; এই সর্দ্দার প্রায়ই ইংরাজদিগের বিপক্ষে অস্ত্রধারণ করিতে পরান্মুখ হইত না। এই সময় ইহার সহিত বাণ্টুরাজ মোসেসের অধীন মলিট্সেন (Molitsain) নামক একজন সর্দ্দারের বিবাদ উপস্থিত হয়, ও ইহা ক্রমে ঐ প্রদেশীয় অপরাপর জাতির মধ্যে পরিব্যাপ্ত হইয়া পড়ে। মেজর ওয়ারডেন্ (Major Warden) মধ্যবর্ত্তী হইয়া, এই সকল বিবাদের মীমাংসা করিতে চেষ্টা করেন; কিন্তু, কোনরূপেই কৃতকার্য্য হইতে না পারিয়া, শাসনকর্ত্তা সার-হেনরী-স্মিথের (Sir Henry Smith) আদেশক্রমে বলপ্রয়োগে ঐ সকল বিবাদভঞ্জন করিতে প্রবৃত্ত হন।

 ১৬২ জন শ্বেতসৈন্য, ১২০ জন কৃষিজীবী বুয়র ও ১০০০ হইতে ১৫০০ কৃষ্ণকায় সৈন্যের সহিত, মেজর ওয়ারডেন সমস্ত গোলযোগের মূলীভূত মলিট্সেনের (Molitsain) বিরুদ্ধে যুদ্ধযাত্রা করেন। কিন্তু, তাহার নিকট এরূপ ভাবে পরাস্ত হন যে, তাহা দেখিয়া স্বয়ং মোসেসও নিতান্ত বিস্মিত হইয়াছিলেন। কারণ, এত সহজে ইংরাজ সৈন্যগণকে পরাস্ত হইতে হইবে, তাহা কেহই অনুমান (দুষ্পাঠ্য) না।

 (দুষ্পাঠ্য) বল যেরূপ জানিয়া, ইংরাজ-গভর্ণমেণ্ট যুদ্ধযাত্রা করিয়াছিলেন, তাহা অপেক্ষা উহাদিগের বল যে অত্যন্ত অধিক,

				 এই পাতা শেষ সম্পাদিত হয়েছে ১৯:৩৫টার সময়, ৮ আগস্ট ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

